
1. Սահմանադրական դատարան
	14.07.2025թ.

	
	N ՍԴՆ/0569-2025

	
       ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին օրենքում փոփոխություններ և լրացում կատարելու մասին» օրենքի նախագծի վերաբերյալ առաջարկություններ առկա չեն։
	


	
2. Ֆինանսների նախարարություն
	04.08.2025թ.

	
	N 01/11-4/16936-2025

	Նախագծով առաջարկվում է Սահմանադրական դատարանի նախագահին, փոխնախագահին և դատավորին վճարվող հավելավճարի չափը պաշտոնային դրույքաչափի 80 տոկոսի փոխարեն սահմանել 100 տոկոսի չափով:
Հարկ ենք համարում նշել, որ Նախագծին կից ներկայացված հիմնավորումն, ըստ էության, կրկնում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ և փոփոխություն կատարելու մասին (29.06.2022 ՀՕ-264-Ն) ՀՀ օրենքի ընդունման հիմնավորումը, և դրանից պարզ չէ, թե ինչ փոփոխություն է տեղի ունեցել 29.06.2022 թվականից ի վեր, որն առաջացրել է Սահմանադրական դատարանի նախագահին, փոխնախագահին և դատավորին վճարվող հավելավճարի վերանայման անհրաժեշտություն: Նման պայմաններում հիմնավորմամբ ներկայացված փաստարկներն ինքնին օբյեկտիվ և իրավաչափ հիմք չեն կարող հանդիսանալ գործող օրենսդրության փոփոխման համար:
Բացի այդ, Նախագծով նախատեսվող գործակիցների բարձրացումը և հավելավճարների ավելացումը, որը միտված է նաև Սահմանադրական դատարանի դատավորների ապագայում բարձր կենսաթոշակների ապահովմանը, նպատակաուղղված է միայն սահմանափակ շրջանակի՝ Սահմանադրական դատարանի դատավորների համար, առանց հանրային ծառայության ամբողջ համակարգի համաչափ վերանայման։ Կարծում ենք, որ այս մոտեցումը խաթարում է հանրային ծառայողների նկատմամբ պետական մոտեցման հավասարությունն ու արդարությունը։ Կարծում ենք, որ դատավորների վարձատրության հիմնախնդրի լուծումն անհրաժեշտ է դիտարկել «Հանրային բարեփոխումների Հանրային կառավարման բարեփոխումների ռազմավարությունը, 2023-2025 թվականների ճանապարհային քարտեզը և արդյունքային շրջանակը հաստատելու մասին»  ՀՀ կառավարության 13.05.2022 թվականի թիվ 691-Լ որոշմամբ հաստատված հանրային կառավարման բարեփոխումների ռազմավարությամբ սահմանված համակարգային կառուցակարգերի շրջանակներում:
Կարևորում ենք նաև այն հանգամանքը, որ, Նախագծի ընդունումը կհանգեցնի հաջորդ տարիների համար ՀՀ պետական բյուջեից լրացուցիչ շուրջ 78.5 միլիոն դրամի հատկացման անհրաժեշտության, որն արդի պայմաններում ռիսկային է պետության ֆինանսական կայունության տեսանկյունից, ուստի առաջարկում ենք զերծ մնալ ՀՀ պետական բյուջեի համար լրացուցիչ ծախսային պարտավորություններ առաջացնող նախագծերի շրջանառությունից:
	Չի ընդունվել
Ներկայացված դիտարկման առնչությամբ հարկ է նշել, որ նախագծին կցված հիմնավորմամբ մանրամասնորեն ներկայացվել է դրա մշակման նպատակը, անհրաժեշտությունը և այլ կարևոր հանգամանքներ։ Մասնավորապես` ինչպես նշված է հիմնավորման մեջ, Սահմանադրական դատարանի դատավորների (այսուհետ՝ Դատավորներ) պաշտոնային դրույքաչափերի գործակիցների և հավելավճարների փոփոխությունը պայմանավորված է նրանց վերապահված բացառիկ լիազորություններով և դրանց իրացման ընթացքում առաջացող բարձր պատասխանատվությամբ։ 
Նախ և առաջ, պետք է ընդգծել, որ Դատավորների հիմնական առաքելությունը կայանում է սահմանադրական կարգի, իրավական անվտանգության և մարդու հիմնարար իրավունքների պահպանմանն ուղղված բարձրագույն սահմանադրական վերահսկողության իրականացման մեջ։ Սահմանադրական դատարանի գործառույթները չեն սահմանափակվում իրավական ակտերի սահմանադրականության գնահատմամբ. Սահմանադրական դատարանը կատարում է գործառույթներ, որոնք իրենց բնույթով ու հետևանքներով նշանակալիորեն գերազանցում են այլ դատարանների լիազորությունների շրջանակը։
Մասնավորապես, ՀՀ իրավական համակարգում բացառապես Սահմանադրական դատարանին է վերապահված գնահատել միջազգային պայմանագրերով Հայաստանի Հանրապետության ստանձնելիք պարտավորությունների՝ Սահմանադրությանը համապատասխանությունը։ Սույն գործառույթն ունի ոչ միայն ներպետական, այլև միջազգային իրավական հետևանքներ։ Այս առումով կարևոր է հիշատակել Սահմանադրական դատարանի 2023 թվականի մարտի 24-ի ՍԴՈ-1680 որոշումը, որով Սահմանադրական դատարանն արձանագրել է Հռոմի ստատուտի համապատասխանությունը ՀՀ Սահմանադրությանը։ Այս որոշումը ստեղծել է հնարավորություն՝ Հայաստանի Հանրապետությանը միանալու Միջազգային քրեական դատարանին, ինչի արդյունքում պետությունը ստանձնել է միջազգային իրավունքի իմպերատիվ նորմերով պայմանավորված պարտավորություններ։
Հաշվի առնելով այն, որ միջազգային պայմանագրի վավերացումը կարող է հանգեցնել ՀՀ-ի կողմից անվերապահ, անուղղակի և ուղղակի պարտավորությունների ստանձնմանը, իսկ դրանց խախտման դեպքում՝ միջազգային իրավական պատասխանատվության, ապա Դատավորների կողմից նման իրավական գնահատականի կատարումը պայմանավորված է բացառիկ մասնագիտական, ինստիտուցիոնալ և բարոյական պատասխանատվությամբ։ Այս իմաստով Սահմանադրական դատարանի որոշումները կարող են հանդիսանալ պետության կողմից միջազգային իրավունքի շրջանակում պարտավորությունների ստանձնման իրավաչափ հիմք, ինչը համարժեք չի կարող դիտարկվել որևէ այլ դատարանի գործունեության հետ։
Բացի այդ, ՍԴ-ի կողմից կատարվող սահմանադրաիրավական վերլուծությունն ունի նաև դինամիկ բնույթ։ Սահմանադրական դատարանը, ինչպես Մարդու իրավունքների եվրոպական դատարանը, իր որոշումներում արտահայտած դիրքորոշումները ձևավորում է՝ հաշվի առնելով ժամանակակից պայմանները և իրավական զարգացումները։ Այսպես, Դատավորները 2004 թվականի օգոստոսի 13-ի ՍԴՈ-502 որոշմամբ արձանագրել էին, որ Հռոմի ստատուտում ամրագրված որոշ պարտավորություններ չեն համապատասխանում Սահմանադրությանը, ինչը արգելք էր Հռոմի ստատուտի վավերացման համար։ Այնինչ, սահմանադրական դրույթների նոր ընկալումն ու գնահատումը, որին անդրադարձ է կատարվել 2023 թվականի մարտի 24-ի ՍԴՈ-1680 որոշմամբ, հանգեցրել են Միջազգային քրեական դատարանի Հռոմի ստատուտով ամրագրված պարտավորությունների ընդունմանը։
Միևնույն ժամանակ, Դատավորները շարունակական հանձնառություն ունեն սահմանադրականության ամրապնդման և զարգացման հարցում։ Նրանց գործունեությունը չի սահմանափակվում միայն իրավական ակտերի սահմանադրականության գնահատմամբ, այլ ընդգրկում է նաև ՀՀ իրավական համակարգում ներդրված նոր ինստիտուտների իրավաչափության նկատմամբ վերահսկողությունը։ Սահմանադրական դատարանը համակարգում կատարում է իրավաքաղաքական վերահսկողական գործառույթներ, որոնք ուղղված են նորաստեղծ կամ զարգացող իրավական ինստիտուտների սահմանադրական համապատասխանության գնահատմանը։
Օրինակ, 2025 թվականի ապրիլի 15-ի ՍԴՈ-1776 որոշմամբ Դատավորները քննության առարկա են դարձրել «Ապօրինի ծագում ունեցող գույքի բռնագանձման մասին» օրենքի սահմանադրականությունը՝ գնահատելով իրավական համակարգում նոր և առանցքային ինստիտուտ՝ առանց մեղադրական դատավճռի գույքի բռնագանձման կառուցակարգի իրավաչափությունը։ Ելնելով վերոգրյալից՝ կարելի է եզրահանգել, որ Դատավորները ոչ միայն իրականացնում են սահմանադրական վերահսկողություն, այլ նաև գնահատում են նոր իրավական մեխանիզմների համապատասխանությունը սահմանադրական արժեքներին և հիմնարար իրավունքների պաշտպանության պահանջներին։
Անդրադառնալով հաջորդ դիտարկմանը՝ հարկ է նկատել, որ Դատավորների վարձատրության և սոցիալական երաշխիքների բարձրացումը չի կարելի դիտարկել որպես սահմանափակ շրջանակին տրված արտոնություն։ Ընդհակառակը՝ այն պետք է դիտարկվի որպես դատարանի անկախության, կայունության և պրոֆեսիոնալիզմի պահպանման և խթանման կարևոր մեխանիզմ, որն ուղղված է ցանկացած տեսակի արտաքին կամ ներքին ազդեցությունների կանխարգելմանը։
Ելնելով վերոգրյալից՝ սոցիալական երաշխիքների բարձրացումը պետք է դիտարկել ոչ թե հանրային ծառայության ամբողջական վերանայման համատեքստում, այլ որպես առանձին սահմանադրական ինստիտուտի կայունության և անկախության երաշխիքների ամրապնդման միջոց։
Միաժամանակ, հարկ է նշել, որ նախագիծը կարծիքի է ուղարկվել է Վարչապետի աշխատակազմի քաղաքացիական ծառայության գրասենյակ:

	
3. Վարչապետի աշխատակազմի քաղաքացիական ծառայության գրասենյակ

Նախագծով նախատեսվում է Սահմանադրական դատարանի նախագահի, փոխնախագահի և դատավորի համար սահմանված հավելավճարի չափը վերանայել 80 տոկոսի փոխարեն սահմանել պաշտոնային դրույքաչափի 100 տոկոսի չափով։ Միևնույն ժամանակ նախատեսվում է բարձրացնել վերոնշյալ պաշտոնատար անձանց հիմնական աշխատավարձի հաշվարկման գործակիցների չափերը։ Նախագծի հիմնավորման մեջ նշվում է հետևյալը․ «Սահմանադրական դատարանի դատավորների պաշտոնային դրույքաչափերի գործակիցների և հավելավճարների փոփոխության անհրաժեշտությունը պայմանավորված է դատարանի սահմանադրաիրավական կարգավիճակով և առանձնահատուկ լիազորությունների շրջանակով։ Մասնավորապես, Սահմանադրության 7-րդ գլխի կարգավորումների ուսումնասիրությունը ցույց է տալիս, որ Սահմանադրական դատարանի լիազորությունների շրջանակը էականորեն տարբերվում է Սահմանադրության 163-րդ հոդվածով ամրագրված մյուս դատարանների լիազորությունների շրջանակից: Նշվածն արտացոլված է Սահմանադրության 168-րդ հոդվածով ամրագրված՝ Սահմանադրական դատարանի լիազորությունների շրջանակում (…):
Անդրադառնալով դատավորներին տրամադրվող նյութական և սոցիալական երաշխիքներին, Եվրոպայի խորհրդի շրջանակներում 1998 թվականին ընդունված «Դատավորների կարգավիճակի մասին» եվրոպական խարտիայի 6.2-րդ կետի համաձայն՝ դատավորի վարձատրության չափը մյուս դատավորի վարձատրության համեմատությամբ կարող է փոփոխվել կախված ծառայության տևողությունից, իրենց կողմից կատարվող պարտականությունների բնույթից և իրենց վրա դրված առաջադրանքների կարևորությունից: Այսինքն, սկզբունքային մոտեցումն այն է, որ դատավորի վարձատրության չափը կարող է պայմանավորվել պարտականությունների և լիազորությունների կարևորությամբ։ Ուստի, հաշվի առնելով Սահմանադրական դատարանի դատավորների բացառիկ և վճռորոշ լիազորությունների շրջանակը, միջազգային մակարդակով ևս ճանաչվում է նրանց բարձր կարգավիճակին և դերակատարմանը համապատասխան վարձատրության չափի սահմանումը (…)։»։
Ներկայացված հիմնավորման կապակցությամբ հարկ է նշել, որ լրացուցիչ աշխատավարձի հաշվին դատավորների աշխատավարձի բարձրացման փորձը ներդրվել է 2021 թվականից․ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» 2021 թվականի ապրիլի 14-ի ՀՕ-337-Ն օրենքով հակակոռուպցիոն դատարանի դատավորի համար սահմանվեց հավելում պաշտոնային դրույքաչափի 70 տոկոսի չափով, իսկ որոշ այլ դատավորների համար, գործունեության ոլորտով պայմանավորված ռիսկայնությունից ելնելով, սահմանվեց հավելում, որը հետագայում «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» 2023 թվականի հոկտեմբերի 25-ի ՀՕ-342-Ն օրենքով՝ բազային աշխատավարձի բարձրացմամբ պայմանավորված նվազեցվեց և հակակոռուպցիոն դատարանի դատավորի հավելումը սահմանվեց պաշտոնային դրույքաչափի 60 տոկոսի չափով։ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով (այսուհետ՝ նաև Օրենք) առաջին ատյանի ընդհանուր իրավասության դատարանի, սնանկության դատարանի և վարչական դատարանի դատավորների հավելումը սահմանված է պաշտոնային դրույքաչափի 60 տոկոսի չափով, իսկ Վերաքննիչ քրեական դատարանի, վերաքննիչ քաղաքացիական դատարանի, վերաքննիչ վարչական դատարանի դատավորների հավելումը՝ 55 տոկոսի չափով։ Օրենքով Սահմանադրական դատարանի նախագահի, փոխնախագահի և դատավորի համար սահմանվել է հավելավճար՝ պաշտոնային դրույքաչափի 80 տոկոսի չափով։ 
Վերոնշյալ տվյալների համադրությունից պարզ է դառնում, որ դատավորների հավելումների և հավելավճարի փորձի կիրառման պահից դրանց չափերը սահմանելիս հաշվի է առնվել Սահմանադրական դատարանի դատավորների բացառիկ և վճռորոշ լիազորությունների շրջանակը, նրանց բարձր կարգավիճակը, և դրանով պայմանավորված նրանց համար սահմանվել է հավելավճար այդ պաշտոնը զբաղեցնելու համար՝ զգալիորեն բարձր չափով։
Ինչ վերաբերում է Նախագծով առաջարկվող գործակիցների չափերին, ապա պետք է նշել, որ 2014 թվականի հուլիսի 1-ից «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով վարձատրության միասնական համակարգի  ներդման ժամանակ հիմնական աշխատավարձի հաշվարկման գործակիցները սահմանելիս հաշվի են առնվել  յուրաքանչյուր պաշտոնի դիրքը, պատասխանատվության շրջանակը, ղեկավարման պատասխանատվությունը, որոշումների կայացման մակարդակը և այլ գործոններ, որոնցով պայմանավորված էլ Սահմանադրական դատարանի նախագահի, փոխնախագահի և դատավորի համար սահմանվել են ավելի բարձր գործակիցներ, այլ դատարանների դատավորների գործակիցների համեմատությամբ։
Վերոգրյալից հետևում է, որ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով Սահմանադրական դատարանի նախագահի, փոխնախագահի և դատավորի համար սահմանված պաշտոնային դրույքաչափի հաշվարկման գործակիցները և հավելավճարի չափը արդեն իսկ արտահայտում են Սահմանադրական դատարանի բարձր կարգավիճակը, իսկ Նախագծով առաջարկվող փոփոխությունը կհանգեցնի դատական համակարգում աշխատավարձերի չհիմնավորված տարբերակման։
	
Չի ընդունվել
         Ներկայացված դիտարկման առնչությամբ հարկ է նշել, որ նախագծին կցված հիմնավորմամբ մանրամասնորեն ներկայացվել է դրա մշակման նպատակը, անհրաժեշտությունը և այլ կարևոր հանգամանքներ։ Մասնավորապես` ինչպես նշված է հիմնավորման մեջ, Սահմանադրական դատարանի դատավորների (այսուհետ՝ Դատավորներ) պաշտոնային դրույքաչափերի գործակիցների և հավելավճարների փոփոխությունը պայմանավորված է նրանց վերապահված բացառիկ լիազորություններով և դրանց իրացման ընթացքում առաջացող բարձր պատասխանատվությամբ։
         Նախ և առաջ, պետք է ընդգծել, որ Դատավորների հիմնական առաքելությունը կայանում է սահմանադրական կարգի, իրավական անվտանգության և մարդու հիմնարար իրավունքների պահպանմանն ուղղված բարձրագույն սահմանադրական վերահսկողության իրականացման մեջ։ Սահմանադրական դատարանի գործառույթները չեն սահմանափակվում իրավական ակտերի սահմանադրականության գնահատմամբ. Սահմանադրական դատարանը կատարում է գործառույթներ, որոնք իրենց բնույթով ու հետևանքներով նշանակալիորեն գերազանցում են այլ դատարանների լիազորությունների շրջանակը։
          Մասնավորապես, ՀՀ իրավական համակարգում բացառապես Սահմանադրական դատարանին է վերապահված գնահատել միջազգային պայմանագրերով Հայաստանի Հանրապետության ստանձնելիք պարտավորությունների՝ Սահմանադրությանը համապատասխանությունը։ Սույն գործառույթն ունի ոչ միայն ներպետական, այլև միջազգային իրավական հետևանքներ։ Այս առումով կարևոր է հիշատակել Սահմանադրական դատարանի 2023 թվականի մարտի 24-ի ՍԴՈ-1680 որոշումը, որով Սահմանադրական դատարանն արձանագրել է Հռոմի ստատուտի համապատասխանությունը ՀՀ Սահմանադրությանը։ Այս որոշումը ստեղծել է հնարավորություն՝ Հայաստանի Հանրապետությանը միանալու Միջազգային քրեական դատարանին, ինչի արդյունքում պետությունը ստանձնել է միջազգային իրավունքի իմպերատիվ նորմերով պայմանավորված պարտավորություններ։
          Հաշվի առնելով այն, որ միջազգային պայմանագրի վավերացումը կարող է հանգեցնել ՀՀ-ի կողմից անվերապահ, անուղղակի և ուղղակի պարտավորությունների ստանձնմանը, իսկ դրանց խախտման դեպքում՝ միջազգային իրավական պատասխանատվության, ապա Դատավորների կողմից նման իրավական գնահատականի կատարումը պայմանավորված է բացառիկ մասնագիտական, ինստիտուցիոնալ և բարոյական պատասխանատվությամբ։ Այս իմաստով Սահմանադրական դատարանի որոշումները կարող են հանդիսանալ պետության կողմից միջազգային իրավունքի շրջանակում պարտավորությունների ստանձնման իրավաչափ հիմք, ինչը համարժեք չի կարող դիտարկվել որևէ այլ դատարանի գործունեության հետ։
          Բացի այդ, ՍԴ-ի կողմից կատարվող սահմանադրաիրավական վերլուծությունն ունի նաև դինամիկ բնույթ։ Սահմանադրական դատարանը, ինչպես Մարդու իրավունքների եվրոպական դատարանը, իր որոշումներում արտահայտած դիրքորոշումները ձևավորում է՝ հաշվի առնելով ժամանակակից պայմանները և իրավական զարգացումները։ Այսպես, Դատավորները 2004 թվականի օգոստոսի 13-ի ՍԴՈ-502 որոշմամբ արձանագրել էին, որ Հռոմի ստատուտում ամրագրված որոշ պարտավորություններ չեն համապատասխանում Սահմանադրությանը, ինչը արգելք էր Հռոմի ստատուտի վավերացման համար։ Այնինչ, սահմանադրական դրույթների նոր ընկալումն ու գնահատումը, որին անդրադարձ է կատարվել 2023 թվականի մարտի 24-ի ՍԴՈ-1680 որոշմամբ, հանգեցրել են Միջազգային քրեական դատարանի Հռոմի ստատուտով ամրագրված պարտավորությունների ընդունմանը։
          Միևնույն ժամանակ, Դատավորները շարունակական հանձնառություն ունեն սահմանադրականության ամրապնդման և զարգացման հարցում։ Նրանց գործունեությունը չի սահմանափակվում միայն իրավական ակտերի սահմանադրականության գնահատմամբ, այլ ընդգրկում է նաև ՀՀ իրավական համակարգում ներդրված նոր ինստիտուտների իրավաչափության նկատմամբ վերահսկողությունը։ Սահմանադրական դատարանը համակարգում կատարում է իրավաքաղաքական վերահսկողական գործառույթներ, որոնք ուղղված են նորաստեղծ կամ զարգացող իրավական ինստիտուտների սահմանադրական համապատասխանության գնահատմանը։
          Օրինակ, 2025 թվականի ապրիլի 15-ի ՍԴՈ-1776 որոշմամբ Դատավորները քննության առարկա են դարձրել «Ապօրինի ծագում ունեցող գույքի բռնագանձման մասին» օրենքի սահմանադրականությունը՝ գնահատելով իրավական համակարգում նոր և առանցքային ինստիտուտ՝ առանց մեղադրական դատավճռի գույքի բռնագանձման կառուցակարգի իրավաչափությունը։ Ելնելով վերոգրյալից՝ կարելի է եզրահանգել, որ Դատավորները ոչ միայն իրականացնում են սահմանադրական վերահսկողություն, այլ նաև գնահատում են նոր իրավական մեխանիզմների համապատասխանությունը սահմանադրական արժեքներին և հիմնարար իրավունքների պաշտպանության պահանջներին։
         Անդրադառնալով հաջորդ դիտարկմանը՝ հարկ է նկատել, որ Դատավորների վարձատրության և սոցիալական երաշխիքների բարձրացումը չի կարելի դիտարկել որպես սահմանափակ շրջանակին տրված արտոնություն։ Ընդհակառակը՝ այն պետք է դիտարկվի որպես դատարանի անկախության, կայունության և պրոֆեսիոնալիզմի պահպանման և խթանման կարևոր մեխանիզմ, որն ուղղված է ցանկացած տեսակի արտաքին կամ ներքին ազդեցությունների կանխարգելմանը։
Ելնելով վերոգրյալից՝ սոցիալական երաշխիքների բարձրացումը պետք է դիտարկել ոչ թե հանրային ծառայության ամբողջական վերանայման համատեքստում, այլ որպես առանձին սահմանադրական ինստիտուտի կայունության և անկախության երաշխիքների ամրապնդման միջոց։

	4․Աշխատանքի և սոցիալական հարցերի նախարարություն
	25․08.2025թ.

	
	N ՆՄ/ԺՍ-1-3/23649-2025

	««Պետական պաշտոններ և պետական ծառայության պաշտոններ զբաղեցնող անձանց վարձատրության մասին օրենքում փոփոխություններ և լրացում կատարելու մասին» օրենքի նախագծի վերաբերյալ իր իրավասությունների շրջանակներում առաջարկություններ առկա չեն։
       Միաժամանակ, հանրային պաշտոն զբաղեցնող անձանց վարձատրության միասնական քաղաքականություն վարելու համատեքստում կարևորում ենք նախագիծը Վարչապետի աշխատակազմի քաղաքացիական ծառայության գրասենյակ ներկայացնելը և վերջինիս դիրքորոշումը դրա վերաբերյալ (հաշվի է առնվում գրասենյակի կանոնադրական իրավասությունների շրջանակը)։
	Ընդունվել է
 Տեղեկացնում ենք, որ Արդարադատության նախարարության 2025 թվականի օգոստոսի 7-ի թիվ //35332-2025 գրությամբ Վարչապետի աշխատակազմի քաղաքացիական ծառայության գրասենյակ է ներկայացվել ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին օրենքում փոփոխություններ և լրացում կատարելու մասին» օրենքի նախագիծը՝ դրա վերաբերյալ կարծիք տրամադրելու նպատակով, որի արդյունքում 2025 թվականի օգոստոսի 18-ին թիվ /46.3/26786-2025 գրությամբ ստացվել է գրասենյակի դիրքորոշումը նախագծի վերաբերյալ։

	5. Վարչապետի աշխատակազմի ֆինանսատնտեսագիտական վարչություն
	05.12.2025թ.

	
	N 02/11.4/39858-2025


	Նախագծով առաջարկվում է՝
1. Սահմանադրական դատարանի նախագահի պաշտոնային դրույքաչափի գործակիցը սահմանել 17 (16-ի փոխարեն), Սահմանադրական դատարանի փոխնախագահի գործակիցը սահմանել 16, իսկ Սահմանադրական դատարանի դատավորներինը՝ 15 (12-ի փոխարեն),
2. Սահմանադրական դատարանի նախագահին, փոխնախագահին և դատավորին վճարվող հավելավճարի չափը սահմանել՝ պաշտոնային դրույքաչափի 100 տոկոսի չափով՝ գործող 80 տոկոսի փոխարեն: 
Համաձայն նախագծի ընդունման հիմնավորման՝ Նախագծի ընդունման արդյունքում հաջորդ տարվա մասով հավելավճարների ընդհանուր գումարը կազմելու է 137.779.200 ՀՀ դրամ մեկ տարվա կտրվածքով: Ստացվում է, որ Սահմանադրական դատարանի նախագահի մասով պաշտոնային դրույքաչափի 100 տոկոսը կազմում է ամսական 1․414․400 ՀՀ դրամ (83.200x17=1.414.400), իսկ տարեկան՝ 16.972.800 ՀՀ դրամ (1․414․400x12): Նույն կերպ՝ Սահմանադրական դատարանի փոխնախագահի մասով պաշտոնային դրույքաչափի 100 տոկոսը կազմում է ամսական 1․331․200 ՀՀ դրամ (83.200x16=1.331.200), իսկ տարեկան՝ 15.974.400 ՀՀ դրամ (1.331.200x12): Միաժամանակ՝ Սահմանադրական դատարանի յուրաքանչյուր դատավորի մասով պաշտոնային դրույքաչափի 100 տոկոսը կազմում է ամսական 1.248.000 ՀՀ դրամ (83.200x15=1.248.000 ՀՀ դրամ), իսկ տարեկան՝ 14.976.000 ՀՀ դրամ (1.248.000x12), հետևաբար տարեկան 7 դատավորի մասով պաշտոնային դրույքաչափի 100 տոկոսը կազմում է 104.832.000 ՀՀ դրամ (14.976.000 x 7): Արդյունքում, Սահմանադրական դատարանի նախագահի, փոխնախագահի և 7 դատավորների մասով հավելավճարների ընդհանուր գումարը կազմելու է 137.779.200 ՀՀ դրամ (16․972․800+15.974.400+104.832.000) մեկ տարվա կտրվածքով:
Հարկ է նկատել, որ նախագծով առաջարկվում է ոչ միայն բարձրացնել վերջիններիս հավելավճարի չափը, այլ նաև գործակիցները, որոնք իրենցից ենթադրում են երկու տարբեր տեսակի ծախսեր, մինչդեռ հաշվարկված է միայն բարձրացված գործակցով 100 տոկոս հավելավճար սահմանելու մասով ծախսը:
Այս առումով առաջարկում ենք լրամշակել նախագծի ընդունման հիմնավորումը՝ անդրադառնալով նախագծի ֆինանսական գնահատականին (բարձրացվող գործակիցների հավելյալ ծախսերի մասով ևս), հստակ նշելով, թե, որ ծախսն է բյուջետավորված և որ ծախսն է իրենից ենթադրում ՀՀ պետական բյուջեի համար լրացուցիչ ծախսային պարտավորություն և դրանց ֆինանսավորման աղբյուրը՝ հաշվի առնելով այն, որ վերոնշյալ ծախսերը ՀՀ Ազգային ժողով ներկայացված՝ ՀՀ 2026 թվականի պետական բյուջեի նախագծում ներառված չեն: 
	Ընդունվել է
Նախագծի հիմնավորումը լրացվել է:

	6. Քաղաքացիական ծառայության գրասենյակ
	05.12.2025թ.

	
	N 02/11.4/39858-2025


	Քաղաքացիական ծառայության գրասենյակը վերահաստատում է Նախագծի վերաբերյալ 2025 թվականի օգոստոսի 18-ի N /46.3/26786-2025 գրությամբ ներկայացրած եզրակացությունը, որը ներկայացվում է ստորև․
Նախագծով նախատեսվում է Սահմանադրական դատարանի նախագահի, փոխնախագահի և դատավորի համար սահմանված հավելավճարի չափը վերանայել 80 տոկոսի փոխարեն սահմանել պաշտոնային դրույքաչափի 100 տոկոսի չափով։ Միևնույն ժամանակ նախատեսվում է բարձրացնել վերոնշյալ պաշտոնատար անձանց հիմնական աշխատավարձի հաշվարկման գործակիցների չափերը։ Նախագծի հիմնավորման մեջ նշվում է հետևյալը․ «Սահմանադրական դատարանի դատավորների պաշտոնային դրույքաչափերի գործակիցների և հավելավճարների փոփոխության անհրաժեշտությունը պայմանավորված է դատարանի սահմանադրաիրավական կարգավիճակով և առանձնահատուկ լիազորությունների շրջանակով։ Մասնավորապես, Սահմանադրության 7-րդ գլխի կարգավորումների ուսումնասիրությունը ցույց է տալիս, որ Սահմանադրական դատարանի լիազորությունների շրջանակը էականորեն տարբերվում է Սահմանադրության 163-րդ հոդվածով ամրագրված մյուս դատարանների լիազորությունների շրջանակից: Նշվածն արտացոլված է Սահմանադրության 168-րդ հոդվածով ամրագրված՝ Սահմանադրական դատարանի լիազորությունների շրջանակում (…):
Անդրադառնալով դատավորներին տրամադրվող նյութական և սոցիալական երաշխիքներին, Եվրոպայի խորհրդի շրջանակներում 1998 թվականին ընդունված «Դատավորների կարգավիճակի մասին» եվրոպական խարտիայի 6.2-րդ կետի համաձայն՝ դատավորի վարձատրության չափը մյուս դատավորի վարձատրության համեմատությամբ կարող է փոփոխվել կախված ծառայության տևողությունից, իրենց կողմից կատարվող պարտականությունների բնույթից և իրենց վրա դրված առաջադրանքների կարևորությունից: Այսինքն, սկզբունքային մոտեցումն այն է, որ դատավորի վարձատրության չափը կարող է պայմանավորվել պարտականությունների և լիազորությունների կարևորությամբ։ Ուստի, հաշվի առնելով Սահմանադրական դատարանի դատավորների բացառիկ և վճռորոշ լիազորությունների շրջանակը, միջազգային մակարդակով ևս ճանաչվում է նրանց բարձր կարգավիճակին և դերակատարմանը համապատասխան վարձատրության չափի սահմանումը (…)։»։
Ներկայացված հիմնավորման կապակցությամբ հարկ է նշել, որ լրացուցիչ աշխատավարձի հաշվին դատավորների աշխատավարձի բարձրացման փորձը ներդրվել է 2021 թվականից․ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» 2021 թվականի ապրիլի 14-ի ՀՕ-337-Ն օրենքով հակակոռուպցիոն դատարանի դատավորի համար սահմանվեց հավելում պաշտոնային դրույքաչափի 70 տոկոսի չափով, իսկ որոշ այլ դատավորների համար, գործունեության ոլորտով պայմանավորված ռիսկայնությունից ելնելով, սահմանվեց հավելում, որը հետագայում «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» 2023 թվականի հոկտեմբերի 25-ի ՀՕ-342-Ն օրենքով՝ բազային աշխատավարձի բարձրացմամբ պայմանավորված նվազեցվեց և հակակոռուպցիոն դատարանի դատավորի հավելումը սահմանվեց պաշտոնային դրույքաչափի 60 տոկոսի չափով։ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով (այսուհետ՝ նաև Օրենք) առաջին ատյանի ընդհանուր իրավասության դատարանի, սնանկության դատարանի և վարչական դատարանի դատավորների հավելումը սահմանված է պաշտոնային դրույքաչափի 60 տոկոսի չափով, իսկ Վերաքննիչ քրեական դատարանի, վերաքննիչ քաղաքացիական դատարանի, վերաքննիչ վարչական դատարանի դատավորների հավելումը՝ 55 տոկոսի չափով։ Օրենքով Սահմանադրական դատարանի նախագահի, փոխնախագահի և դատավորի համար սահմանվել է հավելավճար՝ պաշտոնային դրույքաչափի 80 տոկոսի չափով (2022 թվականի հունիսի 9-ի ՀՕ-264-Ն օրենք)։ 
Վերոնշյալ տվյալների համադրությունից պարզ է դառնում, որ դատավորների հավելումների և հավելավճարի փորձի կիրառման պահից դրանց չափերը սահմանելիս հաշվի է առնվել Սահմանադրական դատարանի դատավորների բացառիկ և վճռորոշ լիազորությունների շրջանակը, նրանց բարձր կարգավիճակը, և դրանով պայմանավորված նրանց համար սահմանվել է հավելավճար այդ պաշտոնը զբաղեցնելու համար՝ զգալիորեն բարձր չափով։
Ինչ վերաբերում է Նախագծով առաջարկվող գործակիցների չափերին, ապա պետք է նշել, որ 2014 թվականի հուլիսի 1-ից «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով վարձատրության միասնական համակարգի  ներդման ժամանակ հիմնական աշխատավարձի հաշվարկման գործակիցները սահմանելիս հաշվի են առնվել  յուրաքանչյուր պաշտոնի դիրքը, պատասխանատվության շրջանակը, ղեկավարման պատասխանատվությունը, որոշումների կայացման մակարդակը և այլ գործոններ, որոնցով պայմանավորված էլ Սահմանադրական դատարանի նախագահի, փոխնախագահի և դատավորի համար սահմանվել են ավելի բարձր գործակիցներ, այլ դատարանների դատավորների գործակիցների համեմատությամբ։
Վերոգրյալից հետևում է, որ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով Սահմանադրական դատարանի նախագահի, փոխնախագահի և դատավորի համար սահմանված պաշտոնային դրույքաչափի հաշվարկման գործակիցները և հավելավճարի չափը արդեն իսկ արտահայտում են Սահմանադրական դատարանի բարձր կարգավիճակը, իսկ Նախագծով առաջարկվող փոփոխությունը կհանգեցնի դատական համակարգում աշխատավարձերի չհիմնավորված տարբերակման։




























Միաժամանակ անհրաժեշտ ենք համարում անդրադառնալ 2025 թվականի նոյեմբերի 22-ի Հայաստանի Հանրապետության պետական մարմինների ներկայացուցիչների առաջին համաժողովում Հայաստանի Հանրապետության վարչապետի կողմից աշխատավարձի բարձրացման վերաբերյալ հնչեցված հետևյալ դիրքորոշմանը․ «Քաղաքական իշխանությունը զգուշանում է պետական մարմիններում վարձատրության չափերը բարձրացնելու քայլից, նախևառաջ՝ քաղաքական շեյմինգի, այսպիսի նոր տերմին կա, այսինքն՝ քաղաքական ամոթանքի վախից։ Որովհետև նման դեպքերում հանրության առաջին ռեակցիան հետևյալն է․ երկրում այսքան սոցիալական խնդիր կա, դուք պետական մարմինների աշխատողների, այսինքն՝ պաշտոնյաների վարձատրությո՞ւնն եք ուզում բարձրացնում։»։ Նախագծով ներկայացված առաջարկությունը աշխատավարձի հատվածական բարձրացում է, որը չի համապատասխանում վերոնշյալ դիրքորոշմանը։







































Նախագծի հիմնավորման մեջ հանրային կառավարման բարեփոխումների ռազմավարությանը կատարված հղման կապակցությամբ հարկ է նշել, որ վերջինս ևս չի նախատեսում աշխատավարձի հատվածային բարձրացումներ։ 





















Ինչ վերաբերում է Նախագծով Սահմանադրական դատարանի փոխնախագահի համար առաջարկվող գործակցին, ապա առաջարկում ենք այն սահմանել 14․00՝ հաշվի առնելով Օրենքով համադրելի պաշտոնների համար սահմանված գործակիցների չափերը։ 

	Չի ընդունվել
         Ներկայացված դիտարկման առնչությամբ հարկ է նշել, որ նախագծին կցված հիմնավորմամբ մանրամասնորեն ներկայացվել է դրա մշակման նպատակը, անհրաժեշտությունը և այլ կարևոր հանգամանքներ։ Մասնավորապես` ինչպես նշված է հիմնավորման մեջ, Սահմանադրական դատարանի դատավորների (այսուհետ՝ Դատավորներ) պաշտոնային դրույքաչափերի գործակիցների և հավելավճարների փոփոխությունը պայմանավորված է նրանց վերապահված բացառիկ լիազորություններով և դրանց իրացման ընթացքում առաջացող բարձր պատասխանատվությամբ։
         Նախ և առաջ, պետք է ընդգծել, որ Դատավորների հիմնական առաքելությունը կայանում է սահմանադրական կարգի, իրավական անվտանգության և մարդու հիմնարար իրավունքների պահպանմանն ուղղված բարձրագույն սահմանադրական վերահսկողության իրականացման մեջ։ Սահմանադրական դատարանի գործառույթները չեն սահմանափակվում իրավական ակտերի սահմանադրականության գնահատմամբ. Սահմանադրական դատարանը կատարում է գործառույթներ, որոնք իրենց բնույթով ու հետևանքներով նշանակալիորեն գերազանցում են այլ դատարանների լիազորությունների շրջանակը։
          Մասնավորապես, ՀՀ իրավական համակարգում բացառապես Սահմանադրական դատարանին է վերապահված գնահատել միջազգային պայմանագրերով Հայաստանի Հանրապետության ստանձնելիք պարտավորությունների՝ Սահմանադրությանը համապատասխանությունը։ Սույն գործառույթն ունի ոչ միայն ներպետական, այլև միջազգային իրավական հետևանքներ։ Այս առումով կարևոր է հիշատակել Սահմանադրական դատարանի 2023 թվականի մարտի 24-ի ՍԴՈ-1680 որոշումը, որով Սահմանադրական դատարանն արձանագրել է Հռոմի ստատուտի համապատասխանությունը ՀՀ Սահմանադրությանը։ Այս որոշումը ստեղծել է հնարավորություն՝ Հայաստանի Հանրապետությանը միանալու Միջազգային քրեական դատարանին, ինչի արդյունքում պետությունը ստանձնել է միջազգային իրավունքի իմպերատիվ նորմերով պայմանավորված պարտավորություններ։
          Հաշվի առնելով այն, որ միջազգային պայմանագրի վավերացումը կարող է հանգեցնել ՀՀ-ի կողմից անվերապահ, անուղղակի և ուղղակի պարտավորությունների ստանձնմանը, իսկ դրանց խախտման դեպքում՝ միջազգային իրավական պատասխանատվության, ապա Դատավորների կողմից նման իրավական գնահատականի կատարումը պայմանավորված է բացառիկ մասնագիտական, ինստիտուցիոնալ և բարոյական պատասխանատվությամբ։ Այս իմաստով Սահմանադրական դատարանի որոշումները կարող են հանդիսանալ պետության կողմից միջազգային իրավունքի շրջանակում պարտավորությունների ստանձնման իրավաչափ հիմք, ինչը համարժեք չի կարող դիտարկվել որևէ այլ դատարանի գործունեության հետ։
          Բացի այդ, ՍԴ-ի կողմից կատարվող սահմանադրաիրավական վերլուծությունն ունի նաև դինամիկ բնույթ։ Սահմանադրական դատարանը, ինչպես Մարդու իրավունքների եվրոպական դատարանը, իր որոշումներում արտահայտած դիրքորոշումները ձևավորում է՝ հաշվի առնելով ժամանակակից պայմանները և իրավական զարգացումները։ Այսպես, Դատավորները 2004 թվականի օգոստոսի 13-ի ՍԴՈ-502 որոշմամբ արձանագրել էին, որ Հռոմի ստատուտում ամրագրված որոշ պարտավորություններ չեն համապատասխանում Սահմանադրությանը, ինչը արգելք էր Հռոմի ստատուտի վավերացման համար։ Այնինչ, սահմանադրական դրույթների նոր ընկալումն ու գնահատումը, որին անդրադարձ է կատարվել 2023 թվականի մարտի 24-ի ՍԴՈ-1680 որոշմամբ, հանգեցրել են Միջազգային քրեական դատարանի Հռոմի ստատուտով ամրագրված պարտավորությունների ընդունմանը։
          Միևնույն ժամանակ, Դատավորները շարունակական հանձնառություն ունեն սահմանադրականության ամրապնդման և զարգացման հարցում։ Նրանց գործունեությունը չի սահմանափակվում միայն իրավական ակտերի սահմանադրականության գնահատմամբ, այլ ընդգրկում է նաև ՀՀ իրավական համակարգում ներդրված նոր ինստիտուտների իրավաչափության նկատմամբ վերահսկողությունը։ Սահմանադրական դատարանը համակարգում կատարում է իրավաքաղաքական վերահսկողական գործառույթներ, որոնք ուղղված են նորաստեղծ կամ զարգացող իրավական ինստիտուտների սահմանադրական համապատասխանության գնահատմանը։
          Օրինակ, 2025 թվականի ապրիլի 15-ի ՍԴՈ-1776 որոշմամբ Դատավորները քննության առարկա են դարձրել «Ապօրինի ծագում ունեցող գույքի բռնագանձման մասին» օրենքի սահմանադրականությունը՝ գնահատելով իրավական համակարգում նոր և առանցքային ինստիտուտ՝ առանց մեղադրական դատավճռի գույքի բռնագանձման կառուցակարգի իրավաչափությունը։ Ելնելով վերոգրյալից՝ կարելի է եզրահանգել, որ Դատավորները ոչ միայն իրականացնում են սահմանադրական վերահսկողություն, այլ նաև գնահատում են նոր իրավական մեխանիզմների համապատասխանությունը սահմանադրական արժեքներին և հիմնարար իրավունքների պաշտպանության պահանջներին։
         Անդրադառնալով հաջորդ դիտարկմանը՝ հարկ է նկատել, որ Դատավորների վարձատրության և սոցիալական երաշխիքների բարձրացումը չի կարելի դիտարկել որպես սահմանափակ շրջանակին տրված արտոնություն։ Ընդհակառակը՝ այն պետք է դիտարկվի որպես դատարանի անկախության, կայունության և պրոֆեսիոնալիզմի պահպանման և խթանման կարևոր մեխանիզմ, որն ուղղված է ցանկացած տեսակի արտաքին կամ ներքին ազդեցությունների կանխարգելմանը։
Ելնելով վերոգրյալից՝ սոցիալական երաշխիքների բարձրացումը պետք է դիտարկել ոչ թե հանրային ծառայության ամբողջական վերանայման համատեքստում, այլ որպես առանձին սահմանադրական ինստիտուտի կայունության և անկախության երաշխիքների ամրապնդման միջոց։

Չի ընդունվել
Կարծում ենք, որ Վարչապետի նշված դիրքորոշումն ուղղված է եղել պետական կառավարման համակարգի մարմիններում պաշտոններ զբաղեցնող անձանց, իսկ Սահմանադրական դատարանի նախագահը, փոխնախագահն ու դատավորները, որպես սահմանադրական արդարադատություն իրականացնող սուբյեկտներ, որոնք իրենց լիազորություններն իրականացնելիս անկախ են և ենթարկվում են միայն Սահմանադրությանը, չեն հանդիսանում պետական կառավարման համակարգի մաս, ինչպես նաև լուծում են պետական կառավարման համակարգի մարմիններին վերապահված խնդիրներից էապես տարբերվող խնդիրների շրջանակ, այն է՝ 
- օրենքների, Ազգային ժողովի որոշումների, Հանրապետության նախագահի հրամանագրերի և կարգադրությունների, Կառավարության և վարչապետի որոշումների, ենթաօրենսդրական նորմատիվ իրավական ակտերի Սահմանադրության հետ համապատասխանության որոշում, 
- այնպիսի որոշումների ընդունում, որոնք ըստ էության փոխում են իրավական համակարգի զարգացման ուղղությունը, իրենց որոշումներով ստեղծում իրավական նոր ստանդարտներ՝ պարտադիր բոլորի համար, կանխում հակասահմանադրական ինստիտուտների հաստատումը, 
- շատ հաճախ ոչ միայն իրավական, այլև բարձր իրավաքաղաքական նշանակություն ունեցող հարցերի լուծում, որոնց արդյունքում որոշվում է օրինակ՝ ընտրական գործընթացների օրինականությունը, մանդատների վավերականությունը և այլ կարևոր հարցեր։ Այլ կերպ՝ Սահմանադրական դատարանի դատավորների գործունեությունը ենթադրում է այնպիսի որոշումների ընդունում, որոնք կարող են ունենալ լայնամասշտաբ ազդեցություն թե՛ հասարակական կյանքի, թե՛ պետական կառավարման համակարգի վրա։ Այս ամենը պահանջում է մասնագիտական բացառիկ պատրաստվածություն, անաչառություն, բարձր դիմացկունություն հնարավոր որևէ ճնշման նկատմամբ և մեծ պատասխանատվություն, այդ թվում՝ իրավական հետևանքների առումով։ Այս պայմաններում նրանց ֆինանսական ապահովվածությունը ոչ թե արտոնություն է, այլ անկախության ապահովման կարևոր երաշխիք, որը նվազեցնում է արտաքին ազդեցությունների հնարավորությունը և ապահովում՝ նրանց անձնական ու մասնագիտական անվտանգության մակարդակը, անաչառ գործունեության համար անհրաժեշտ սոցիալական պաշտպանվածությունը, հնարավոր ճնշումներից զերծ աշխատելու պայմանները։ Արդյունքում, նշված հանգամանքների ապահովման տեսանկյունից գտնում ենք, որ նախագծով առաջարկվող լուծումների ընդունումը խիստ անհրաժեշտ է: 

Չի ընդունվել
Ինչպես նշվել է Նախագծի հիմնավորման մեջ՝ դրա ընդունումը բխում է Կառավարության 2021-2026թթ. ծրագրի 6.3-րդ կետից։ Մասնավորապես, «Հանրային ծառայության համակարգ և մարդկային ռեսուրսների կառավարում» վերտառությամբ 6․3-րդ կետով ի թիվս այլ քայլերի՝ Կառավարության կողմից նախաձեռնման ենթակա քայլերից է հանրային ծառայության գրավչությունը բարձրացնելու ուղղությամբ առանցքային բարեփոխումների իրականացումը, ներառյալ վարձատրության ու պարգևատրման համակարգերի վերանայումը, (…) գրավչությունը մեծացնող աշխատանքային միջավայրի ձևավորումն ու պայմանների ներդրումը (Հանրային ծառայության մասին օրենքի իմաստով Սահմանադրական դատարանի դատավորի պաշտոնը՝ որպես անկախ պետական մարմնի անդամի պաշտոն, հանդիսանում է ինքնավար պաշտոն, որն էլ ընդգրկվում է հանրային ծառայության մաս կազմող հանրային պաշտոնների մեջ):
Հետևաբար, Սոցիալական երաշխիքների բարձրացումը պետք է դիտարկել ոչ թե հանրային ծառայության ամբողջական վերանայման համատեքստում, այլ որպես առանձին սահմանադրական ինստիտուտի կայունության և անկախության երաշխիքների ամրապնդման միջոց։

Չի ընդունվել
Ինչպես արդեն նշվել է՝ Սահմանադրական դատարանի նախագահի, փոխնախագահի, դատավորների պաշտոնային դրույքաչափերի գործակիցների փոփոխությունը պայմանավորված է նրանց վերապահված բացառիկ լիազորություններով և դրանց իրացման ընթացքում առաջացող բարձր պատասխանատվությամբ։ Միաժամանակ, անդրադառնալով վերաբերելի օրենքով համադրելի պաշտոնների վերաբերյալ դիտարկմանը՝ գտնում ենք, որ Սահմանադրական դատարանի փոխնախագահի կարգավիճակի և վերջինիս առջև դրված գործառույթների հաշվառմամբ, ինչպես նաև հաշվի առնելով վերը արդեն իսկ բարձրացված մտահոգությունները և հնարավոր ռիսկերը՝ օրինակ Ազգային ժողովի փոխնախագահի և Հակակոռուպցիոն կոմիտեի փոխնախագահի պաշտոնները (որոնց համար սահմանված է 14 գործակից) չեն հանդիսանում Սահմանադրական դատարանի փոխնախագահի պաշտոնի հետ համադրելի պաշտոններ:

